
Հիմք ընդունելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասը`  Հայաստանի Հանրապետության կառավարությունը որոշում է.
1. «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակում կատարել վերաբաշխում, N 1 աղյուսակում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 3, 4, 5, 9, 9.1 և 10 հավելվածներում կատարել փոփոխություններ` համաձայն NN 1, 2, 3, 4, 5, 6 և 7 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
 
	    
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ									ՆԻԿՈԼ ՓԱՇԻՆՅԱՆ

ՏԵՂԵԿԱՆՔ - ՀԻՄՆԱՎՈՐՈՒՄ

Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է հանրապետության տարածքում կորոնավիրուսային վարակի (COVID-19) հետ կապված ներկայում առկա իրավիճակով:
Ընթացիկ իրավիճակը և խնդիրները
Նախագծով առաջարկվում է կատարել ներքոհիշյալ փոփոխությունները`
Բյուջետային միջոցների նվազեցումների մասով`
«Բնակչության սանիտարահամաճարակային անվտանգության ապահովման և հանրային առողջապահության ծառայություններ» միջոցառման ֆինանասական միջոցներն առաջարկվում է նվազեցնել 200.0 մլն դրամով: Նվազեցումը պայմանավորված «Հիվանդությունների վերահսկման և կանխարգելման ազգային կենտրոն» ՊՈԱԿ-ի պահպանման ծախսերի նվազեցմամբ: 
«Առողջ ապրելակերպի խթանման և ծխելու դեմ պայքարի միջոցառումներ»` նվազեցվող գումարը կազմում է 40.0 մլն դրամ: Նվազեցումը կապված է գնումների արդյունքում առաջացած տնտեսումներով:
«Ամբուլատոր-պոլիկլինիկական բժշկական օգնության ծառայություններ»` 400.0 մլն դրամ նվազեցում:
«Ախտորոշման ճշտման նպատակով լաբորատոր-գործիքային ախտորոշիչ հետազոտություններ նեղ մասնագիտացված կենտրոններում և շարունակական հսկողություն պահանջող և առանձին հիվանդությունների բուժման ծառայություններ»` 33.1 մլն դրամ` պայմանավորված ծավալների նվազեցմամբ:
«Սպորտային բժշկության ծառայություններ»` 68.01 մլն դրամ:
«Ախտաբանաանատոմիական հետազոտություններ»` 12.9 մլն դրամ` պայմանավորված ծավալների նվազեցմամբ:
«Խորհրդատվական, մասնագիտական աջակցություն և հետազոտություններ»` 30.0 մլն դրամ` ծավալների նվազեցման հաշվին:
«Երեխաներին բժշկական օգնության ծառայություններ» և «Մտավոր, հոգեկան (վարքագծային), լսողական, ֆիզիկական (շարժողական) և զարգացման այլ խանգարումներով երեխաների գնահատման և վերականգնողական բուժման ծառայություններ» համապատասխանաբար 400.0 մլն դրամի և 17.1 մլն դրամի նվազեցումներ` ծավալների հաշվին:
«Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» և «Ստոմատոլոգիական բժշկական օգնության ծառայություններ»` համապատասխանաբար 400.0 և 25.0 մլն դրամի նվազեցումներ` ծավալների նվազեցումների հաշվին:
«ՄԻԱՎ/ՁԻԱՀ-ի կանխարգելման և բուժօգնության ծառայություններ»` 3.6 մլն դրամ:
Բյուջետային միջոցների ավելացումների մասով`
«Հայաստանի Հանրապետությունում կորոնավիրուսային վարակի (COVID) կանխարգելմանն ուղղված՝ պատվաստանյութի ձեռքբերման միջոցառումներ» միջոցառում. ֆինանսական միջոցների 309.0 մլն դրամի ավելացում, պատվաստանյութերի ձեռքբերման համար:
«Հայաստանի Հանրապետությունում կորոնավիրուսային վարակի (COVID) կանխարգելման, վերահսկման, բուժման և այլ համալիր միջոցառումների իրականացում» միջոցառում. ավելացնել 1,3 մլրդ դրամով` փետրվար ամսվա ընթացքում կատարված ծախսերը փոխհատուցելու նպատակով: Նշված ծախսերի փոխհատուցման համար անհրաժեշտ է 1,5 մլրդ դրամ, սակայն հաշվի առնելով Առողջապահության նախարարության ֆինանսական միջոցների սղությունը և հնարավորությունը, ավելացումը կատարվում է 1,3 մլրդ դրամի չափով: Հետևաբար, տարբերության մասով պետք է կրկին անդրադառնալ և հատկացնել անհրաժեշտ միջոցներ:  
Կարգավորման նպատակը և բնույթը
Կառավարության որոշմամբ առաջարկվող նախագծի նպատակը հանրապետության տարածքում կորոնավիրուսային վարակի (COVID-19) կանխարգելման ապահովումն է: 
Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են առողջապահության նախարարության աշխատակիցները: 
Իրավական ակտի կիրառման դեպքում ակնկալվող արդյունքը
Կառավարության որոշման կիրառման արդյունքում ակնկալվում է բնակչությանը ապահովել անվտանգ, հակահամաճարակային, կանխարգելիչ ծառայություններով: 



